
Бакълъулазул гIуМру

-4 гьум.

- 2 - 3 гьум.

-2 гьум.

-2 гьум.

БаркИ

   Бакълъулазул аНкь

Октябрь моцIалъул 
тIоцебесеб гьатIан къоялъ, 
1996 соналдаса архитекто-
раз кIодо гьабулеб буго ТIол-
годунялалъул архитектура-
ялъул къо.

Гьеб байрам чIезабуна ар-

хитекторазул халкъазда гьор-
кьосеб союзалъ, кIиабилеб 
дунялалъул рагъдаса хаду-
сел соназго. Гьелъул мурадги 
букIана рагъалъ чIунтизарурал 
шагьарал, росаби, промышлен-
ниял предприятиял цIигьари. 

Нилъер улкаялъул архитек-
торазул хIаракаталдалъунги 
гIемераб хIалтIи гIумруялде 
бахъинабулеб буго цIиял бакIал 
раялъул, чIунтарал бакIал 
къачIаялъул рахъалъ.

РакI-ракIалъ баркула ТIол-

годуняллъул архитектураялъ-
ул къо гьеб махщалида рекъ-
он хIалтIулезда ва цереккун 
хIалтIаразда.

«Гумбет район» муници-
палияб районалъул бетIер 
ХIажимурад МухIамадов

ТIолгодунялалъул  архитектураялъул къо

1 октябралда «Гумбет рай-
он» муниципалияб районалъ-
ул бетIер ХIажимурад МухIа-
мадовасул нухмалъиялда 
муниципалитеталъул актива-
лъул данделъи тIобитIана. 
Гьенир гьоркьор лъуна газ ба-
чиналъул, хаслихълъиялъул-
гун хасалил заманалде хIа-
дурлъиялъул ва цогидалги 
суалал.

Данделъиялда гIахьаллъана 
федералиял, республикаялъу-
лал, муниципалиял идараба-
зул вакилзаби, учреждениязул, 
гIуцIабазул нухмалъулел.

Данделъи рагьана ва бача-
на Бакълъулазул районалъул 
бетIер ХIажимурад МухIама-
довас.

Дагъистанстаталъул Гум-

беталда вугев бетIерав специ-
алист – эксперт МухIамад Лаба-
зановас бицана 1-10 октябралда 
Россиялда гьабулеб бугин хал-
къалъул хIалбихьиялъулаб 
хъвай-хъвагIай.

Дагъистаналъул МФЦялъ-
ул Гумбеталда бугеб фили-
алалъе нухмалъулев ГIумар 
МухIамадовас абуна араб ан-
кьалъ пачалихъияб ва муни-
ципалияб хъулухъ гьабеян 227 

гIарза бачIанин ва гьездасан 185 
чиясул мурад тIубанин.

Районалъул администраци-
ялъул бакIал раялъул ва архи-
тектураялъул рахъалъ бетIерав 
специалист ХIажимурад 
АхIмаднабиевас бицана муни-
ципалитеталде газ бачиналъул 
хIалтIи гIуцIулеб «СтройГаз-
Комплекс» ОООялъулгун ца-
дахъаб хIалтIул, хаслихълъи-
ялъулгун хасалил заманалде 
хIадурлъи хехлъизабизе кке-
ялъул, организацияз тIурччи 
босизе, хIухьладалъун рукъзал 
хинлъизарулел пучдул ва хин-
лъиялъе пайда босулел прибо-
рал хIалтIулел ругищан халгьа-
бизе хIажат букIиналъул.

(Ахир - 2 аб. гьумералда).

Газ бачиналъул, хаслихълъиялъулгун хасалил заманалде хIадурлъиялъул
 суалал гьоркьор лъуна Бакълъулазул районалда

Бакълъулазул районалъул бетIер ХIажимурад МухIамадовас 
ТIад Инхо росулъ гIадамал къабул гьаруна

1 октябралда Бакълъу-
лазул районалъул бетIер 
ХIажимурад МухIамадов 
хIалтIулаб сапаралъ щва-
на ТIад Инхо росулъе ва 
гIадамал къабул гьаруна. 
Районалъул бетIер Дагъиста-
налъул Халкъияб Собрани-
ялъул депутат НурмухIамад 
ГIалиевгун щвана Инхоса 
ГIали-хIажиясул цIаралда 
бугеб ТIад Инхо росдал гьор-
кьохъеб школалде, «Село 
Верхнее Инхо» росдал поселе-
ниялъул администрациялде 
ва цогидалги объектазде.

Районалъул бетIерасулгун 
ва Халкъияб Собраниялъул 
депутатасулгун дандчIваялда 
гIахьаллъана «Село Верх-
нее Инхо» росдал поселени-
ялъул бетIер МухтарахIмад 
МухIамадов, Инхоса ГIали-
хIажиясул цIаралда бугеб ТIад 

Инхо гьоркьохъеб школалъул 
нухмалъулев МухIамад Юсу-
пов, Федералияб казначейство-
ялъул Дагъистаналда бугеб 
управлениялъул Гумбеталъул 
№ 19 отделалъул нухмалъулев 
АхIмад Мансуров, районалъ-

ул  администрациялъул бакIал 
раялъул ва архитектураялъул 
рахъалъ бетIерав специалист 
ХIажимурад АхIмаднабиев, 
Ингишо гьоркьохъеб шко-
лалъул нухмалъулев ГIали 
ГIумархIажиев ва цогидалги.

ТIад Инхо росдал вакил-
забаз районалъул бетIерасда 
ва депутатасда гьарана ро-
сулъ цIияб школа баялъул 
хIакъалъулъ суал хасаб про-
граммаялде гъорлъе бачун, 
республикаялъул нухмалъу-
лезда цебе лъеян. Муниципа-
литеталъул бетIерасги депу-
татасги рагIи кьуна гьеб суал 
тIубаялъе жидеда бажарараб-
щинаб гьабизе. ТIадинхдерица 
гьединго гьарана Гъоркь Инхо 
– ТIад Инхо шагьранух цIи 
гьабун къачIаялъул ва цоги-
далги суалал тIураялъе кумек 
гьабеян. ХIалтIулаб сапаралъ 
аралъур ва гIадамал къабул гьа-
рулелъул цере лъурал масъала-
би жиндирго хъаравуллъиялде 
росун руго районалъул бетIер 
ХIажимурад МухIамадовас.

«Гумбет» РИО

ЦIияб школа баялъул ва ТIад Инхобе нух къачIаялъул 
суалал рорхана

 Халкъалъул хъвай-хъвагIай, 185 чиясе хъулухъ, газ бачин, 
АПКялда бугеб хIал

Пачалихъияв хIаракатчи 
ГIабдурахIман
 Данияловасул 

юбилей

РацIцIалъи - 
иманалъул 
бащалъи

«Бакъ» ясли-
ахалда ПатIимат 

АхIмадибировалъулгун 
дандчIвай

Бакълъулазул
 районалъул 

Собраниялъул  
депутатаз халгьабуна 

школазда хасалоялде 
бугеб хIадурлъиялъул

Централизованнияб би-
блиотечнияб системаялъул 
лъималазулгун гIолилазул 
отделалда тIобитIана «Дагъ-
истаналъул мустахIикъав 
вас» абураб гургинаб стол. 
Гьеб сайгъат гьабун букIана 
машгьурав пачалихъияв 
ва политикияв хIаракатчи 
ГIабдурахIман Даниялов гьа-
вуралдаса 110 сон тIубаялъул 
юбилеялъе.

Гургинаб стол рагьа-
на ва бачана лъималазулгун 
гIолилазул отделалъул нух-
малъулей ПатIимат ХIусей-
новалъ. Дагъистан цебетIеялъе 
гIемераб хIалтIи гьабурав, 
ГIабдурахIман Данияловасул 
хIакъалъулъ ракIалде щвеял 
гьаруна ХIусейновалъ.

Юбилярасул хIаракатчилъи-
ялъул аслиял рахъазда тIадчIей 
гьабуна кIалъазе вахъарав 
«Гумбет район» муниципали-
яб районалъул администра-
циялъул культураялъул ва 
туризмалъул отделалъул нух-
малъулесул заместитель Му-
хIамад ГIумардибировас. 

«ГIабдурахIман Даниялов 
гьавуна 1908 соналъул 22 авгу-
сталда Дагъистан областалъул 
Гъуниб округалъул Ругъжаб 
росулъ. Даниялов хIалтIана 
Дагъистан АССРалъул хурухъ-
анлъиялъул наркомлъун (1937 
– 1939), ДАССРалъул Совнар-
комалъул председательлъун 
(1940 – 1948), КПССалъул Дагъ-
истан областалъул комитеталъ-

ул тIоцевесев секретарьлъун 
(1948 – 1967), ДАССРалъул 
Верховный Советалъул Прези-
диумалъул председательлъун 
(1967 – 1970). Вищун вукIана 
СССРалъул Верховный Сове-
талъул депутатлъун 1946-1970 
соназ. СССРалъул Верховный 
Советалъул Президиумалъ-
ул членлъун – 1962-1970 со-
наз. Гьев кколаан тарихиял 
гIелмабазул доктор.

Нухмалъи гьабизе жин-
дирго бажари, цевехъанасул 
лъикIал рахъал ГIабдурахIман 
Данияловас рихьизаруна 
КIудияб ВатIанияб рагъул кьва-
рарал соназ, улка рукIалиде 
ккезабулеб рагъдаса хаду-
себ заманалда. Данияловасул 
хIара-каталдалъун фашистазда 
данде рагъулезе кумек гьабизе 
гIуцIана «Шамиль» танковияб 
колонна, фронталде ритIана 
анцI-аза-азар дагъистаниял, 

Кавказ цIунизе чанго анцIго 
километралда рухъана хан-
дакъал», - ян бицана МухIамад 
ГIумардибировас.

Юбилярасул хIурматалда 
Россиялъул халкъазул гIада-
тияб маданияталъул Гум-
беталъул централъул фойе-
ялда гIуцIун букIана стенд. 
Музеялъул хIалтIухъан Са-
пият ХIажимурадовалъги 
бицана ГIабдурахIман Да-
нияловасул гIумрудул ва 
хIаракатчилъиялъул хIакъа-
лъулъ, цIалана гьесул хIакъа-
лъулъ Расул ХIамзатовас хъва-
рал кучIдул.

Бакълъулазул районалъул 
маданиял учреждениязда ва 
библиотекабазда киса-кирего 
тIоритIана ГIабдурахIман Да-
ниялов гьавуралдаса 110 сон 
тIубаялъул хIурматалда тадби-
рал.

 «Гумбет» РИО 

Бакълъулазул районалда тIобитIана ГIабдурахIман Данияловасул
 юбилей кIодо гьабун гургинаб стол

Бакълъулазул районалъ-
ул администрациялъул хIа-
ракаталдалъун, 3 октябрал-
да муниципалитеталъул 
росабалъ тIобитIана киназе-
го гIаммаб, гIемер гIадамал 
гIахьаллъараб субботник. 

Сверухълъи рищни-къу-
лалдаса бацIцIад гьабиялда 
гIахьаллъана «Гумбет рай-
он» муниципалияб райо-
налъул администрациялъул 
хIалтIухъаби, муниципали-

теталъул учреждениязда ва 
гIуцIабазда хIалтIулел, шко-
лазул мугIалимзаби ва 
цIалдохъаби.

Районалъул бетIерасул 
заместитель МухIамад Хъа-
рагишиевас бицана райо-
налъул нухмалъиялъ сверухъ 
бугеб тIабигIат цIуниялде, 
рацIцIалъи чIезабиялде кIу-
дияб кIвар кьолеб бугилан.

«Жакъа бюджетниял уч-
реждениязул хIалтIухъабаз, 
школазул цIалдохъабаз рищ-
ни-къулалдаса рацIцIад 
гьаруна жалго хIалтIулел, 

цIалулел бакIазул сверухъ-
лъи, къватIал, байдаби ва цо-
гидалги бакIал. КIудияб кIвар 
буго лъималазулъ гьитIинаб 
мехалдасаго рацIцIалъиялде, 
тIабигIаталде рокьи бижизаби-
ялъул, гьел бичIчIи бугеллъун 
гIезариялъул. Аби бугелъул 
рацIцIалъи иманалъул ба-
щалъи бугилан.

Росабалъги рацIцIалъи 
цIунизе ккола. Нижеца росаби 
берцин гьарун къачIаялъулъ, 

гурхIел-рахIмуялъул акциял 
тIоритIиялъулъ гIахьал гьа-
рула кумекалъулал гIуцIаби, 
меценатал. Масала, ЛъаратIа – 
МелъелтIа нухда гьединаз, бан 
рагIалде бахъунеб буго маж-
гит. Хадубккунги республика-
ялъул ва бакIалъул кIваралъул 
нухал къачIай гьоркьоб 
къотIизе тезе гьечIо», - ян абу-
на МухIамад Хъарагишиевас.

Бакълъулаз зама-заманал-
да тIоритIула ГIандигIорухъ 
рацIцIалъи чIезаби мурадалда 
субботникал.

«Гумбет» РИО

Бакълъулазул районалда тIобитIана киназего 
гIаммаб субботник

2 октябралда Бакълъула-
зул районалъул МелъелтIа 
росдал «Бакъ» ясли-ахал-
да тIобитIана МелъелтIаса 
шагIир, Россиялъул хъвада-
рухъабазул союзалъул член, 
11 тIехьалъул автор ПатIимат 

А х I м а д и б и р о в а л ъул г у н 
дандчIвай. Гьелда гIахьа-
ллъи гьабуна районалъул 
культураялъул, библиоте-
каялъул, МелъелтIа гьор-

кьохъеб ва аслияб школазул, 
ДДТялъул, лъайкьеялъул 
отделалъул  ва цогидалги 
хIалтIухъабаз. ДандчIвай 
рагьана ва ПатIиматил гIум-
руялъул ва творчествоялъ-
ул хIакъалъулъ бицунаго 

махщалида бачана «Бакъ» 
ясли-ахалъул тарбиячагIи 
ГIайшат Абакаровалъ ва 
АсхIарат МухIамадовалъ.

(Ахир - 3 аб. гьумер.)

МагIарулазе 11 тIехь сайгъат гьабуна

(Байбихьи - тIоцебесеб гьум.)

«Районалъул маданиял 
учреждениязда, библиотека-
базда тIоритIана Халкъазда 
гьоркьосеб ригь аразул  къо-
ялда, пачалихъияв хIаракатчи 
ГIабдурахIман Даниялов гьа-
вуралдаса 110 сон тIубаялда 
ва цогидалги  машгьурал къо-
язда хурхун тадбирал. Рос-
сиялъул халкъазул гIадатияб 
маданияталъул Гумбеталъ-
ул централъул нухмалъулев 
Набигула АхIмадибировас 
хIадурана «Гумбет Ежевика 
Спиркинагун» абураб доку-
менталияб фильм ва гьеб ре-
спубликаялъулаб «Нур» кон-
курсалде битIана», – ян абуна 
районалъул культураялъул 
ва туризмалъул отделалъул 
нухмалъулесул заместитель 
МухIамад ГIумардибировас.

Бакълъулазул районалъ-
ул гIолилазул централъ 
щибаб росулъ тIоритIулел 
руго гIолилазул данделъа-
би. Централъул нухмалъулев 
МухIамад Зубайировас бицана 
гIолилазда гьоркьоб гьабулеб 
хIалтIул.

 «28-30 сентябралда Гъара-
будагъкент районалъул сахгьа-
риялъулгун спортивияб «Ло-
тос» комплексалда тIобитIана 
наркоманиялда данде чIарал 

Дагъистаналъул гIолилазул 
багъа-бачариялъул гIахьалча-
гIазул слет. Гьениб гIахьаллъи 
гьабуна Бакълъулазул райо-
налдаса вакилзабазги. Унел 
руго Бакълъулазул районалъул 
росабазул командабазда гьор-
кьор мини-футболалъул къе-
цал. ГIолилазул данделъабазде, 
дандчIваязде нижеца къабул 
гьарула, исламалъул кьучIал 
ричIчIинаризе, экстремизмалъ-
ул ва терроризмалъул тIекъал 
ишазул хIакъалъулъ бицине 
диниял церехъаби», - ян абуна 
МухIамад Зубайировас.

Бакълъулазул районал-
да хIадурун буго 1996 тонна 
хъачIаб рагIи-хер. 530 гек-
таралдаса бакIарана гIечул, 
генул ва цогидалги бачIин, 
хIисабалде босун буго 650 гек-
таралда хаслихъе культураби 
рекьизе. 15 сентябралда гIи 
гочинабизе байбихьана роо-
лил мучIдуздаса хъутабазде. 
АПКялда ругел гьел ва цоги-
дал хIужабазул бицана рай-
оналъул администрациялъ-
ул экономикаялъул, росдал 
магIишаталъул, буголъиялъул 
гьоркьорлъабазул ва ЖКХялъ-
ул отделалъул нухмалъулесул 
заместитель Ибрагьим Ибра-
гьимовас.

Хаслихълъиялъулгун ха-
салил заманалде лъайкье-

ялъул учреждениязда бугеб 
хIадурлъиялда тIадчIей гьа-
буна районалъул физическияб 
культураялъул ва спорталъул 
отделалъул нухмалъулев Ра-
мазан МухIамадовас. «Гумбет 
район» муниципалияб райо-
налъул бетIерасул замести-
тель МухIамад Хъарагишиевас 
кIвар буссинабуна хаслихълъи-
ялъулгун хасалил заманалде 
хIадурлъиялде, бакIалъулаб 
самоуправлениялъул органазул 
хIаракатчилъи битIун ва кина-
зего баянаб хIалалъ гIуцIизе 
ккеялде. Коррупциялда данде 
къеркьеялъул суалазул рахъалъ 
районалъул бетIерасул кумек-
чи НурмухIамад ГIизудиновас 
ракIалде щвезаруна бюд-
жеталъул учреждениязул 
хIалтIи киназего баянаблъун 
букIиналъул тIалабал тIуразе 
ккей ва доходазул хIакъалъулъ 
баянал кьезе ккей.

Районалъул бетIер ХIажи-
мурад МухIамадовас дан-
делъиялъул хIасилал гьаруна, 
киналго ахIана дагьалги жи-
гаралда хIалтIизе, хIасилал 
лъикIал щвезелъун ва гIадамазе 
хъулухъ жиндир заманалда ва 
качествоялда тIубазелъун къер-
кьезе.

Информациялъул
 «Гумбет» гIуцIи

 Халкъалъул хъвай-хъвагIай, 185 чиясе 
хъулухъ,  газ бачин, АПКялда бугеб хIал

РацIцIалъи - иманалъул 
бащалъи

Пачалихъияв хIаракатчи 
ГIабдурахIман Данияловасул 

юбилей

«Бакъ» ясли-ахалда ПатIимат 
АхIмадибировалъулгун 

дандчIвай

лъИМер гьИМИчIоНИ,  чIуНтула дуНял

дИр ракьалда кьалда гIадаН холаро 

ТIоцебесеб октябрал-
да районалъул росабалъ 
яшав гьабулел ригь арал 
гIадамазухъе щвана мада-
ниял ва библиотекабазул 
хIалтIухъаби.

Культура-лъай кьеялъул 

учреждениязул хIалтIухъаби 
цо-цоял харабазухъе рокъо-
ре ана, цогидаз данделъаби 
тIоритIун баркана. Ригь аразда 
байрам баркана, гьезие сах-
лъи, халатаб гIумру гьарана, 
сайгъатал кьуна централизо-
ваннияб  библиотекаялъул, 
МелъелтIа маданияб централъ-
ул хIалтIухъабаз ва цогидаз-
ги. ЦIияб Данухъ, ЦIаналъ, 
ЦIияб Аргъвани, хъутаналда 
бугеб Первомайское ва цоги-

далги росабазул харабигун 
дандчIваял гIуцIана баркиял, 
гьара-рахьиял гьаруна.

Жидехъе гьоболлъухъ 
рачIа-разе ва тIаде къабул гьа-
руразе харабаз баркала загьир 

гьабуна.
Сураталда: МелъелтIаса 

руччабазул цеехъан Чамарсаг 
Гъойтиевалда байрам баркизе 
рачIарал районалъул центра-
лизованнияб библиотекаялъ-
ул лъималазулгун гIолилазул 
отделалъул нухмалъулей 
ПатIимат ХIусейнова, библио-
текарал ГIазра Исубилаева ва 
Раисат УхIумагIалиева.

«Гумбет» РИО

(Байбихьи - 2 аб. гьумер.)
ЛъикIаб хIадурлъи гьа-

бун бугоан ясли-ахалда 
ПатIиматилгун дандчIваялде. 
Гьеб цIакъго берцин гьа-
бун букIана ва тадбиралда 
гIахьаллъараз гъираялда къа-
бул гьаруна, гьоркьо-гьор-
кьор, ГIайшат Тажудиновалъ 
ахIарал кучIдул.

Ясли-ахалъул чIахIиязул 
группабазул лъималаз 
рикIкIана ВатIаналде, райо-
налде, МелъелтIа росдаде, ул-
бузде гьарурал кучIдул. Гьару-
на кьурдаби ва хоралда ахIана 
ПатIимат АхIмадибировалъул 
«Салам, дие хириял бакълъу-
лазул гIадамал» абураб кечI.

РагIи кьуна хIурматияй 
гьобол ПатIимат АхIмади-
бировалъе. Гьелъ жий кIодо 
гьаюн тадбир гIуцIаралъухъ 
ракI-ракIалъулаб баркала 
загьир гьабуна «Бакъ» яс-
ли-ахалъул нухмалъулей Са-
лимат ХIамидовалъе ва вече-
ралда гIахьаллъаразе. Абуна 
«ГIумрудул гъветIалъул гъе-
нарал тIамхал» абураб тIехь 
къватIибе бачIине бугиланги.

Тадбиралда гIахьаллъаразе 
бокьана ясли-ахалъул хIал-
тIухъабаз бихьизабураб ПатIи-
мат АхIмадибировалъул 
«МагIарухъ гвай» абураб пье-
саялдаса цо бутIа. Гьединго 
гьаруна кьурдаби.

КIалъазе рахъарал 
МелъелтIа гьоркьохъеб шко-
лалъул нухмалъулей Эльмира 
МухIамадовалъ, гьебго шко-
лалъул мугIалимзаби Май-
сарат ГIадусовалъ, ХIабизат 
Бекмирзаевалъ, МелъелтIа ас-
лияб школалъул нухмалъулей 

Зульфия ХIажимурадовалъ, 
МелъелтIа росдал маданиябгун 
хIухьбахъиялъул централъул 
нухмалъулей ГIазра Халидо-
валъ, лъималазул творческияб 
рукъалъул нухмалъулей За-
ира Базаргановалъ, районалъ-
ул лъималазулгун гIолилазул 
библиотекаялъул нухмалъу-
лей ПатIимат ХIусейновалъ, 
библиотекарь ГIазра Исуби-
лаевалъ ва цогидазги. Рицана 
гьелъул гIумрудул нухалъул, 
гьелъ хъварал тIахьаздаса цо-
цо лъикIал харбал. ЦIалана 
жидецаго гьелде гьарурал 
кочIол мухъал, гьарана гьеб 
тадбир гIуцIарай Салиматие 
ва ПатIиматие сахлъи, рохел, 
икъбал.

Вечералда кIалъазе вахъ-
арав районалъул лъайкье-
ялъул отделалъул методист 
Рамазан КъурамухIамадовас 
тарбия кьолезул ва школалъ-
ул гIумруялде рахинчIел 
лъималазул учреждениязул 
хIалтIухъанасул къоялда хур-
хун ясли-ахалъе кьуна сайгъат. 
ПатIимат АхIмадибировалде 
Салимат ХIамидовалъ гьабу-
раб кечI цIалана МелъелтIа 
гьоркьохъеб школалъул 9 
классалъул цIалдохъан Макка 
Ахкубеговалъ. ДандчIваялъул 
ахиралда «Бакъ» ясли-ахалъ-
ул нухмалъулей Салимат 
ХIамидовалъ ракI-ракIалъулаб 
баркала кьуна вечералда 
гIахьаллъаразе ва гьарана гье-
зие кинабго лъикIабщинаб.

ДандчIвай ана киналго раз-
ияб, гьудуллъиялъулаб ахIвал-
хIалалда.

ГIайшат Исламбиева 

Бакълъулазул районалда 
кIодо гьабуна  ригь аразул къо

Бакълъулазул районалъул 
ЧIиркъатIа росдал гIадамаз 
кидаго гьарула сахаватал са-
дакъаби. Жалго чIаго рукIаго 
гьарула гIемерисез садакъаби, 
росулъ бугеб щибаб цIараки 
рикIкIун цо килограмм гьан 
кьола. Хасго гьединал саха-
ватал ишал гьарула гIумру 
гIи-боцIи хьихьулаго арал 
гIадамаз.

Дир эмен Ахкубег ХIажи-
евас ва бесдал эбел Загьратица 
Данухъаги рачIун, ЧIиркъатIа 
яшав гьабулеб букIана. КIиябго 
росу борхараб садакъа гьа-
буна гьез араб гIасруялъул 
60-70 абилел соназ. Гьеди-
набго садакъа гьабуна ТIагьа 
МухIамадовасги. ЛъагIелалъ 
цеве гIумруялдаса ватIалъарав 
гIадатияв цIанавехь, пенси-
онер Лабазан Шагьрудино-
вас ва гьесул хъизан Нупай-
сатица ЧIиркъатIа росдал 
щибаб цIаракиялъе гьанги 
кьун, 7 нухалъ садакъа гьа-
буна. Гьев Лабазаница ва Му-
сил МухIамадица бетон тIун 
къачIана хьвадизе санагIат 
гьечIеб хIалалъ букIараб кIиго 
къватI. РакIалде ккола, гье-
динал пайдаял ишазе цохIо 
Аллагьасе, бусурмандиналъе 
ритIухъав вукIинго гIадин, 
кIудияб рокьиги хIажалъулин 
жив вижараб ва гIураб ра-
кьалде, росдаде, аскIор ругел 
гIадамазде.

Мусил МухIамадицаги 
гьабуна жиндасаго ва хъизан 
ПатIадаса росдаего гьан кьу-
раб садакъа. Цеве учитель-
лъун хIалтIана ва пенсиялде 
индал магIарда боцIи хьихьун 
гIемерал сонал тIамуна гьес. 
БицинчIого рес гьечIо, да-
гьай цеегIан гIумруялдаса 
ятIалъарай, чиякъай, ригь арай 
Маликил Халисатица  садакъа 
гьабиялъул хIакъалъулъги. 
Жиндирго бугеб ресалда рекъ-
он, щибаб рузманкъоялъ маж-
гиталде рачIаразе кьезе садакъа 
бачIунаан гьелъ. Аллагьас къа-
булаблъун батаги гьел киназул-

го садакъа. 
ЦIикIкIараб бутIа росуцо-

язе пайда гьабиялъулъ лъу-
на КIудияб ВатIанияб рагъул 
инвалид, БагIараб цIва орде-
налъул кавалер ГIабдулкарим 
ГIусмановас ва гьебго рагъ-
ул гIахьалчи мунагьал чура-
яв Къурбан МухIамадовас. 
ГIабдулкаримица лъикIаб гьа-
риялъе гьарурал ишал рикIкIун 
бажаруларо. Гьел гьабсагIатги 
гьоркьор къотIизе тун гьечIо, 95 
сонил гIумруялде вахун вугони-
ги. Нухал, кьоял, рарал бакIал 
къачIазе ва цогидалъе харж 
гьарурал сурсатал малъичIого, 
гьес кIиго авалалда рана маж-
гитал. ГIабдулкаримицаги, 
гьесул хъизан мунагьал чу-
раяй РахIматицаги гIезабуна 
10 лъимер. Гьелги руго 
гIадатиял, хIажатаб бакIалде 
инсуца сурсатал кьеялдаса 
разиго рукIунел, гIадамазе 
кумекалъе ратулел лъимал. 
Араб соналъ ГIабдулкаримица 
росдае гIурухъа лъим кьаби-
зе 40 азаргоялдаса цIикIкIун 
гъурущги кьун босана къува-
таб мотор. Цебе цогидаз гьа-
буралъулги, хадуб гьес харж 
гьабуралъулги хIасилалда 
араб соналъ ЧIиркъатIа ахал-
хурзабазе лъел къварилъи 
букIинчIо. хIалхьезегIан лъим 
щвана гIадамазе роол моцIаз. 
ГIурухъа лъим кьабизе па-
чалихъалъул цо гъурущцин 
босичIого, ЧIиркъатIаса са-
хаватал гIадамазул кумекал-
далъун гьабуна гIурул лъим 
кьаби. Гьенибе цIикIкIараб къа-
даралда гIарац кьуна МухIамад 
МухIамадбакъировас, Къу-
рахIма МухIамадовас. ГIуру-
хъа лъим кьабизе гьарулел 
хIалтIаби рагIалде рахъина-
риялъулъ хIаракатчилъи би-
хьизабуна жамагIатчагIи 
Мухтар МухIамадовас, жин-
цаги регъеялъул киналго 
хIалтIаби гьарурав. БетIералда 
ГIабдулкаримгун, тIадехун 
цIарал рехсарал гьалмагъзаба-
зул кумекалдалъун рес щвана 

лъалъадизе гIурул лъим щвезе.
КIудияб ВатIанияб рагъ-

ул гIахьалчи мунагьал чураяв 
Къурбан МухIамадовас кьу-
на росуцоязе садакъа, росдал 
кIудияб мажгиталда аскIоб 
бана мадрасаялъе кIитIалаяб 
мина.

Росулъ жанисел нухал 
къачIаялъе кIудияб хIалтIи гьа-
буна бизнесменал КъурахIма 
МухIамадовас (Паризал 
ГIалил) ва Шамил Шихмирза-
евас. Шамилица къачIазабуна 
кIиго къватI: цояб басрияб рос-
дал кIудияб мажгиталде унеб, 
цогидаб цIияб росдал авалалда, 
эхедераялъ машинаби рахуна-
реб хIалалъ гвендахун букIараб.  
Гьеб кIиябго нух бетонги 
тIун къачIана. КъурахIмайица 
жиндирго сурсатаздалъун бе-
тонги тIун къачIана росу ба-
кьулъан бугеб нух, цоги чанго 
бакIалдеги тIуна бетон. Гьел ва 
цогидал пайдаял хIалтIаби гьа-
риялъ 4-5 соналда жаниб хиса-
на росдал гьумер.

Росу берцин гьабун 
къачIаялъе гуребги, чIир-
къдерил сахаватчагIаз хIаракат-
чилъи бихьизабулеб буго 
хабалалъе нух къачIаялъе, гье-
нире къулгьу гьабизе рачIаразе 
шартIал чIезариялъеги. Рагъ-
ул гIахьалчи ГIабдулкарим 
ГIусмановасул яс ПатIиматица 
сурсаталги кьун, росдал ха-
балалъ шайихасул хоб бугеб 
бакIалде щвезегIан бащдаб 
километралде гIагарун манзи-
лалда бетон тIун нух къачIана, 
гьенир гIадамал гIодор чIезе 
скамейкабиги лъуна.

Гьобол-гьудул хириял, ис-
ламияб диналъул рахъккурал, 
пайдаял ишазе ахирисеб гъу-
рущги кьезе хIадурал гIадамал 
руго нижер росулъ. Азардара-
жаялде бахинабеги Аллагьас 
гьаб макъалаялда рехсаразулги 
рехсечIезулги кьураб садакъа. 
Баракат лъеги нигIматазда. 

МухIамад Муртазаев,
ЧIиркъатIа росу

27 сентябралда Бакълъу-
лазул районалъул админи-
страциялъул лъайкьеялъул 
отделалъул данделъабазул 
залалда тIоритIана, райо-
налда тIоцебесеб бакIалъе 
гIоло, цIалдохъабазда гьор-
кьор шахматал ва шашкаби 
хIаялъул къецал. 

Гьел гIуцIун рукIана райо-
налъул информационниябгун 
методикияб централъ. Къецазда 
гIахьаллъи гьабуна районалъул 
14 школалдаса 44 цIалдохъанас. 
Баркиялъулаб кIалъай гьабу-
на районалъул лъайкьеялъул, 
физическияб культураялъул 
ва спорталъул отделалъул нух-
малъулесул заместитель Муса 
КъурамухIамадовас. «Шах-
матал хIазе ккола школаз-

да тIоцебесеб классалдасаго. 
Гьелъ лъимералъе гIакълияб 
цебетIей щола. Шахматал, 
шашкабигун лъимал хIалел 

бакIазда цIалул хIасилалги 
лъикIал рукIуна», - ян абуна 
гьес.

(Ахир - 4 аб. гьумер.)

Бакълъулазул районалда тIоритIана шахматал ва шашкаби
 хIаялъул къецал

Бакълъулазул гIуМру

ЧIиркъатIаса сахаватал гIадамал

херал МагIарулал, Нужер цо рагIИ...

лъИМер гьИМИчIоНИ,  чIуНтула дуНял

Шахматал, шашкаби хIаялъ 
гIакълияб цебетIей щола 

«Бакъ» ясли-ахалда ПатIимат 
АхIмадибировалъулгун 

дандчIвай

Заказ №____

 №   41      8 октябрь      2018  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

ЧIиркъатIа бугеб Тахо-Годил цIар кьураб 
республикаялъулаб музеялъул филиалалъул алатал

оБъявлеНИе

(Байбихьи - 3 аб. гьумер)
Гьединго баркиялъулал 

рагIаби абуна ЧIиркъатIа гьор-
кьохъеб школалъул учитель, 
къецалъул бетIерав судья 
МухIамадхIабиб ГIалиевас. 

Турниралъул хIасилазда 
рекъон тIоцебесеб бакI би-
кьана ЧIиркъатIа ва ЛъаратIа 
гьоркьохъел школазул коман-
дабазда гьоркьоб, кIиабилеб 
бакI - Гьарадирихъ гьор-
кьохъеб ва Кунзахъ аслияб 
школазул, лъабабилеб бакI - 
Игьали ва Килалъ гьоркьохъ-
ел школазул командабазда 
гьоркьоб. Шахматал хIаялъе 
бергьараллъун рикIкIана Ра-
мазан Махиев – ЛъаратIа гьор-

кьохъеб школалъул 11 клас-
салъул цIалдохъан ва Саният 
ГIалихIажиева – Гьарадирихъ 
гьоркьохъеб школалъул 11 
классалъул цIалдохъан, шаш-
кабазе – МухIамад МухIамадов 
– Кунзахъ аслияб школалъ-
ул 9 классалъул цIалдохъан 
ва ПатIимат МухIамадова 
– ЧIиркъатIа гьоркьохъеб 
школалъул 10 классалъул 
цIалдохъан.                  

Районалъул информаци-
онниябгун методикияб цен-
тралъул рахъалдасан къецазда 
бергьаразе кьуна грамотаби ва 
сайгъатал.

«Гумбет» РИО 

Центр занятости населе-
ния в МО «Гумбетовский рай-
он» извещает о проведении 
конкурсного отбора юриди-
ческих лиц, индивидуальных 
предпринимателей, незави-
симо от их организационно 
- правовой формы (за исклю-
чением государственных (му-
ниципальных учреждений), 
обратившихся по месту их ре-
гистрации  в  центр занятости 
населения в муниципальном 
образовании «Гумбетовский 
район» или многофункцио-
нальный центр предостав-
ления государственных и 
муниципальных услуг в Ре-
спублике Дагестан, в целях 
предоставления им субси-
дий за счет средств феде-
рального бюджета и средств 
республиканского бюджета 
Республики Дагестан, на воз-
мещение затрат, связанных с 
реализацией мероприятия по 
стимулированию предпри-
нимательской деятельности 
в целях создания новых рабо-
чих мест.

 Порядок и условия про-
ведения конкурсного отбора 
юридических лиц, индиви-
дуальных предпринимателей 
определены приказом Мини-
стерства труда и социального 
развития Республики Дагестан 
от 9 июня 2018 г. № 07/1-393 
«О мерах по реализации по-
становления Правительства  
Республики Дагестан от 11 мая 
2018 года №  42  «Об утверж-
дении Порядка реализации до-
полнительных мероприятий 
в сфере занятости населения, 
направленных на снижение на-
пряженности на рынке труда 
Республики Дагестан, на 2018 
год» в части стимулирования 
предпринимательской деятель-
ности в целях создания новых 
рабочих мест».

  На участие в конкурсном 
отборе документы принимают-
ся с 08 октября до 22 октября 
2018 г. включительно.

     Субсидии предоставля-
ются юридическим лицам и 
индивидуальным предприни-
мателям, обратившимся в соот-

ветствующие центры занятости 
населения по месту  регистра-
ции, в размере их фактических 
затрат на осуществление пред-
принимательской деятельно-
сти, в том числе закупку обору-
дования, создание (оснащение) 
не менее двух дополнительных 
рабочих мест для трудоустрой-
ства граждан, но не более 200,00 
тыс. рублей на одно юридиче-
ское лицо или на одного инди-
видуального предпринимателя 
(размер средств установлен в 
соответствии с постановлени-
ем Правительства Российской 
Федерации от 29 декабря 2017 г. 
№ 1685 «О внесении изменений 
в государственную программу 
Российской Федерации «Содей-
ствие занятости населения»).

За дополнительной инфор-
мацией обращаться в ГКУ РД 
ЦЗН в МО «Гумбетовский рай-
он» тел: 8 87 272 2-63-69; 

директор 8 928 047 19 47; 
инспектор по трудоустрой-

ству 8 928 249 08 45.

Конкурсной отбор юридических лиц 
и  индивидуальных предпринимателей

Бакълъулазул районалъ-
ул администрациялъул лъай-
кьеялъул, физическияб куль-
тураялъул ва спорталъул 
отделалда тIобитIана лъай-

кьеялъул модернизациялъул, 
цIалул планал рахъиялъул 
хIакъалъулъ ва цогидалги 
суалал гьоркьоб лъураб дан-
делъи.

Данделъиялда гIахьаллъана 
районалъул информаци-

ялъулгун методикияб цен-
тралъул нухмалъулев Муса 
КъурамухIамадов, централъул 
хIалтIухъаби, лъайкьеялъул 
учреждениязул методикиял 

цолъабазул нухмалъулел. Гье-
нир хIасилал гьаруна 2017 – 
2018 цIалул соналъ методики-
ял хъулухъаз гьабураб хIалтIул 
ва 2018 – 2019 цIалул соналъе 
масъалаби цере лъуна.

Лъайкьеялъул учреждениязул 
методистазул данделъи тIобитIана 

Бакълъулазул районалда

Районалъул Собрани-
ялъул иргадулаб сессиялде 
хIадурлъулаго, бетIералда 
председатель МухтарахIмад 
АхIмадовгун райсобраниялъ-
ул депутатал щвана Килалъ, 
ТIад Инхо, Гъоркь Инхо, 
ЧIиркъатIа, ЦIияб Аргъвани, 
Игьали, Лъанлъари росаба-
зул школазде.

Депутатаз хал гьабуна хас-
лихълъиялъулгун хасалил за-
маналде школал ва лъимала-
зул ахал хIадурлъиялъул бугеб 
хIалалъул.

Бакълъулазул районалъул Собраниялъул  депутатаз халгьабуна 
школазда хасалоялде бугеб хIадурлъиялъул 

ОХОТНИК - находящийся на охотугодьях 
обязан иметь при себе:

1. Охотничий билет
2. Разрешение на оружие
3. Разрешение на охоту (лицензию)
ОХОТНИК - обязан, предъявлять вышеука-

занные документы по требованию должностных 
лиц уполномоченного органа государственной 
власти, осуществляющего федеральный госу-
дарственный надзор, не предъявление влечёт 
лишение права осуществлять охоту сроком от 
одного года до двух лет.

ОХОТНИК - обязан, при добыче дикого жи-
вотного, заполнить надлежащим образом раз-
решение (лицензия) прежде чем приступить к 
разделыванию туши, в случае не заполнения, 
охотник несёт административную ответствен-
ность в виде штрафа. 

ОХОТНИК - при повторном нарушении в те-
чение года влечёт наказание в виде лишения про-
изводить охоту от одного года до двух лет.

ОХОТНИК - при производстве незаконной 

охоты или нахождение на территориях охотуго-
дий без разрешения на ношение и хранение ору-
жия или не зарегистрированным оружием, про-
изводится его изъятие с последующей сдачей его 
в отдел полиции.

При нанесении    крупного    ущерба     свыше 
40 000 р. охотничьим ресурсам наступает уго-
ловная ответственность .

Таксы для исчисления размера вреда причи-
нённого охотничьим ресурсам:

1. Тур (самец) 180 т.р., — (самка)300т. р.
2. Косуля (самец) 120 т. р., — (самка) 200 

т.р.
3. Медведь (самец) 180 т.р., — (самка) 300 

т.р.
4. Кабан (самец) 90 т.р., —(самка) 150 т.р.
5. Барсук (самец) 36 т.р., —(самка) 60 т.р.
6. Заяц (самец) Зт.р., —(самка) 5 т.р.
7. Водоплавающая и боровая дичь 1800 р.
8. Ондатра (самец) 1500 -2500 р.
9. Фазан 6000-10 000 р.
10. Гуси 3000-5000 р.

Памятка  для охотника

кьаБулеБ Буго цIуМур

Шахматал, шашкаби хIаялъ 
гIакълияб цебетIей щола 


